
GOLONGAN ibu bapa, datuk 
nenek  dan  kanak-kanak berpe-
luang menimba pengalaman inte-
raktif dan meraih panduan amali 
serta idea inovatif di Pameran Pen-
didikan Awal Kanak-Kanak esok 
dan lusa.

Pameran percuma di Pusat Per-
sidangan dan Pameran Suntec Si-
ngapore itu menyediakan ruang 
bagi anda mendengar penjelasan 
pakar  pendidikan  awal  ka-
nak-kanak tentang cara menyemai 
nilai positif dalam diri anak.

Anda juga akan diberi saranan 
memperkukuh pembelajaran di ru-
mah menerusi  pameran anjuran 

Agensi Pembangunan Awal Ka-
nak-Kanak (ECDA) itu.

Dalam kenyataannya baru-ba-
ru ini, agensi tersebut berkata an-
tara matlamat pameran itu adalah 
menyediakan wadah bagi ibu ba-
pa mempelajari cara berhubung, 
berinteraksi dan bermain dengan 
anak.

Panduan memupuk pemikiran 
kritikal dan menghuraikan mas-
alah turut diberikan dalam menyo-
kong pembangunan minda, kese-
jahteraan  dan  pembelajaran  si  
kecil.

Lebih 20 kegiatan pendidikan 
menyeronokkan boleh disertai da-
lam pameran itu.

Orang ramai juga boleh me-
ngambil bahagian dalam kegiatan 
interaktif – daripada mendekati bi-
natang laut di dalam tangki kepa-
da mencari harta karun dalam pa-
gar sesat  (maze) yang menggu-
nakan cahaya.

‘Pasport Kegiatan’ yang menye-
naraikan pelbagai kegiatan untuk 
dicuba juga tersedia bagi peserta 
memenangi hadiah.

Pameran dibuka 8.30 pagi hing-
ga 5.15 petang.

Daftarkan diri  dan  dapatkan 
maklumat lanjut menerusi laman 
ecc2018.sg/exhibition.

SEWAKTU menjalani  pendidi-
kan prasekolah dua dekad lalu, Cik 
Nur Erdina Rahmat antara pelajar 
yang sukar ditangani guru kerana ter-
lalu pendiam dan memencilkan diri.

Selama dua tahun di tadika, be-
liau kerap terkencing dalam seluar 
sehingga lencun seragam sekolah-
nya. Seragam itu pun perlu diganti-
kan dengan seragam pinjaman dari-
pada tadika.

Di sekolah rendah, kesulitan tim-
bul apabila Cik Nur Erdina, kini 24 
tahun,  enggan  menyiapkan  kerja  
sekolah. Guru sering mengadu kepa-
da ibu bapa dan kakaknya tentang 
kerenahnya itu.

Namun, setelah meningkat de-
wasa dan berjaya keluar daripada ke-
pompong pelajar yang sukar ditanga-
ni guru, beliau memilih kerjaya se-
bagai guru prasekolah bagi memaha-
mi perilaku kanak-kanak yang me-
ragam sepertinya dulu.

Niatnya mengambil kursus Diplo-
ma Pembangunan dan Pendidikan 
Awal  Kanak-Kanak  di  Politeknik  
Ngee Ann (NP) adalah membantu 
kanak-kanak bermasalah yang pen-
diam, takut dan payah bergaul su-
paya lebih terbuka berhubung de-
ngan guru dan teman sebaya.

Atas  kegigihan  mencorak  jiwa  
kanak-kanak  di  pusat  prasekolah  
The Little Skool-House International 
(At-Kent-Vale),  Cik  Nur  Erdina  
bakal  menerima  Anugerah  
Pendidik/Pengasuh Peringkat Awal 
Kanak-Kanak  Berpotensi  2018  
Agensi  Pembangunan  Awal  
Kanak-kanak (ECDA) esok.

Beliau yang sudah empat tahun 
bertugas di pusat prasekolah terse-
but antara 18 pendidik prasekolah 
berdedikasi  yang diiktiraf  di  Per-
sidangan  Pendidikan  Awal  
Kanak-Kanak yang berlangsung di 
Pusat Persidangan dan Pameran Sun-
tec Singapore esok dan lusa.

Cik  Nur  Erdina,  anak  kedua  
dalam keluarga tiga beradik, meneri-
ma $500 bagi tujuan pembangunan 
profesional, wang tunai $300, piala 
dan sijil.

Ketika  ditemui  di  pusat  

prasekolah The Little Skool-House 
International  (At-Kent-Vale)  ba-
ru-baru ini, beliau berkata:

“Anugerah ini ialah pengiktirafan 
terbesar dalam kerjaya yang saya bi-
na dengan tekad membantu lebih ra-
mai kanak-kanak mengatasi masalah 
awal pembelajaran dan hambatan pa-
da keyakinan diri mereka.

“Ini  juga ganjaran kerja  keras  
saya selama ini sekali gus mengingat-
kan tentang kesulitan yang pernah 
saya hadapi bahkan payah dijelas-
kan ketika di tadika dulu.

“Anugerah ini memperkasa ke-
yakinan  saya  bahawa  langkah  
sekecil mana pun yang diambil se-
orang guru mampu membawa kesan 
besar  dalam  pembangunan  awal  
kanak-kanak yang diasuh.”

Menyingkap  zaman  ka-
nak-kanaknya yang mencabar, be-
liau yang kini mengikuti pengajian 
ijazah sambilan dalam bidang pen-
didikan awal kanak-kanak bersama 
psikologi  di  Universiti  Sains  Ke-
masyarakatan Singapura (SUSS) ber-
kata:

“Setiap anak ada ragamnya. Saya 
becok di rumah tetapi tidak suka ber-
gaul malah benci ke sekolah pada 
usia lima tahun.

“Saya  mengambil  masa  untuk  
menyelesakan diri dalam sekitaran 
asing bersama orang tidak dikenali. 

Saya hanya mempunyai seorang te-
man  baik.  Ke  mana-mana,  saya  
‘melekat’ dengannya.

“Walaupun boleh bertutur  de-
ngan baik ketika itu, saya takut mem 
beritahu kepada guru bahawa saya 
perlu ke tandas. 

“Setiap  hari,  saya  terkencing  
dalam seluar.  Di  sekolah rendah,  
saya  berkeras  enggan  buat  kerja  
sekolah dan biasanya perlu dipaksa 
menyelesaikannya.”

Ibunya,  jelas  Cik  Nur  Erdina,  
runsing  memikirkan  keadaannya  
tetapi yakin itu peringkat yang akan 
berlalu apabila beliau dewasa dan 

mempunyai rangkaian teman positif 
yang mampu mencetus inspirasi.

Ternyata, perubahan ketara pada 
dirinya yang mula senang dengan se-
kitaran  sekolah  hanya  berlaku  
sewaktu di sekolah menengah.

Beliau mempunyai teman pera-
mah, luas rangkaian kenalan dan ra-
kan yang sering memberi galakan.

Setelah melayari  tugas  sebagai  
pendidik prasekolah, Cik Nur Erdi-
na menyedari bahawa kanak-kanak, 
seperti orang dewasa, juga mempu-
nyai  hari  menggembirakan  atau  
yang menjejas ‘mood’ mereka.

“Mereka  mahu  difahami  dan  

mahu dihormati.  Mereka mempu-
nyai  pilihan  sendiri.  Mereka juga 
akan terguris emosi atau ingin disa-
yangi.

“Sebagai  pendidik,  kita  perlu  
tahu, kenal pasti dan fahami bentuk 
pemikiran mereka daripada sudut  
pandangan  mereka  sebagai  ka-
nak-kanak.

“Kenal pasti  kekuatan mereka, 
bantu atasi  kelemahan dan bantu 
mereka menjadi anak lebih baik,” 
kongsinya.

Antara  kepuasan  sebagai  guru  
prasekolah adalah apabila anak di-
diknya  yang  mengalami  autisme,  
lambat bercakap dan tidak suka ber-
gaul berubah menjadi anak yang le-
bih mesra dan selesa dengannya.

“Awalnya, murid ini tidak mem-
beri sebarang tindak balas kepada ka-
ta-kata saya tetapi apabila saya tun-
jukkan keprihatinan dan pamerkan 
kasih sayang, lama-kelamaan dia da-
pat rasa saya ambil berat dan mem-
beri respons. 

“Perkembangan sebegitu sahaja 
cukup memberi saya keyakinan apa 
jua keadaan si anak mampu ditanga-
ni dengan baik berkat kesabaran,” 
ujarnya.

Pengetuanya, Cik Dawn Hu, pula 
mengulas:

“Erdina miliki minda yang positif 
dan  sentiasa  mencari  cara  mem-
perkaya pembangunan pelajarnya. 
Beliau rajin mengamati pengalaman 
anak didiknya dan menyemak semu-
la keberkesanan teknik pengajaran-
nya.”

Kupas masalah sakit kronik dengan panel doktor
MENGHADAPI lebih dua penya-

kit kronik memerlukan perubatan 
berbeza.

Namun, apakah tujuan setiap pe-
rubatan,  kesan  sampingan,  risiko  
dan manfaatnya?

Ada dalam kalangan kita pula 
mengalami sakit  sendi dan keliru 
dengan punca atau cara merawat-
nya.

Demikian antara masalah kesiha-
tan yang bakal dibicarakan di Semi-
nar Kesihatan Berita Harian-Hospi-
tal Raffles 2018 di Auditorium SPH 
News Centre Sabtu ini.

Seminar kesihatan bertajuk Faha-
mi Keadaan Kesihatan Anda dan 
Jalani Hidup Ceria itu akan membin-
cangkan pelbagai masalah kesihatan 
seperti  penyakit  kronik,  gaut,  
keradangan sendi, ekzema, sakit ta-
ngan, sakit leher dan sakit belakang, 
di  samping  pengongsian  panduan 
penjagaan  kulit  dan  tubuh  yang  
baik.

Acara menampilkan lima pakar 
perubatan yang mahir dalam mas-
alah kesihatan berbeza.

Mereka termasuk Pakar Peruba-
tan Geriatrik dan Konsultan Pusat 
Perubatan Dalaman Raffles, Dr Nur 
Farhan  Mohammad  Alami,  yang  
akan membincangkan mengapa ter-
dapat peningkatan jumlah mereka 
yang  menghidap  dua  atau  lebih  
masalah kesihatan.

Beliau  akan  memberikan pan-
dangan tentang perlunya ubat yang 
berbeza dan kesannya.

Penceramah lain ialah:
– Pakar Perubatan Dalaman dan 

Reumatologi serta Konsultan Pusat 
Perubatan  Dalaman  Raffles,  Dr  
Chong Yong Yeow;

– Pakar Dermatologi dan Konsul-
tan Kulit dan Aestetik Raffles, Dr 
Tan Siew Kiang;

– Pakar Pembedahan Ortopedik 
dan Konsultan Pusat Ortopedik Raf-
fles, Dr Anthony Foo; serta

– Pakar Fisioterapi Kanan, Pusat 
Pemulihan Raffles, Cik Nur Farady-
na Putri Kamarudin.

Seminar berlangsung 1 hingga 5 
petang.

Pendaftaran bermula 12.30 te-
ngah hari.

Layari laman www.rafflesmedi-
calgroup.com/joyful-life2018  atau  
hubungi  talian  6311-1111  untuk  
mendaftarkan nama.

Setiap peserta perlu bayar $15. 
Jamuan ringan dan cenderahati dise-
diakan.

Pertanyaan lanjut boleh diajukan 
menerusi  e-mel  ke  alamat  
seminars@rafflesmedical.com.

Semangat
guru muda 

didik pelajar 
prasekolah 

diiktiraf

Selami ilmu didik anak di pameran ECDA

Berita Harian
Singapura

@BeritaHarianSG

FAHAMI MASALAH KANAK-KANAK: Pemenang Anugerah Pendidik/Pengasuh Peringkat Awal Kanak-Kanak Berpotensi 2018 Agensi Pembangunan Awal Kanak-Kanak (ECDA), 
Cik Nur Erdina Rahmat, memilih kerjaya guru prasekolah bagi membantu anak-anak dengan masalah pembelajaran dan keyakinan diri. – Foto BH oleh HARYANI ISMAIL

“Saya banyak 
berubah selepas 
memilih kerjaya 
sebagai guru 
prasekolah. Tugas ini 
memerlukan 
kesabaran dan
minat mendalam. 
Membina hubungan 
baik dengan 
kanak-kanak yang 
diasuh dan memahami 
keperluan mereka 
ialah perkara penting 
yang membantu
saya menyelongkar 
masalah mereka. 
Saya berusaha 
menjadikan pusat 
prasekolah ini ruang 
selesa buat mereka 
menimba ilmu dan 
meraih ramai kawan.”

– Cik Nur Erdina Rahmat, 
24 tahun.

